Iechyd a Gofal Cymdeithasol: Modiwl 9 Taflen wybodaeth: Y Dull Biolegol


Damcaniaethau am ddatblygiad dynol

Y dull Biolegol

Mae’r dull Biolegol yn cynnig bod:
· Ein datblygiad, ymddygiad a phersonoliaeth, o safbwynt corfforol a seicolegol, yn ganlyniad i ryngweithio gan ein geneteg â gweithrediadau ein systemau nerfol ac endocrin – natur nid magwraeth.

· Caiff ymddygiad dynol ei gynhyrchu gan system gymhleth o hormonau a niwrodrosglwyddyddion, yn hytrach na phrofiadau bywyd. Er enghraifft, mae gorbryder yn ganlyniad i brosesau corfforol, nid profiadau cymdeithasol neu amgylcheddol, ac mae rhai pobl wedi’u rhagdueddu’n fwy nag eraill i brofi gorbryder oherwydd eu geneteg.
Eysenck
· Credai fod dau ddimensiwn i bersonoliaeth sydd wedi’u seilio ar fioleg. Maen nhw wedi’u cysylltu â rhan o’r brif system nerfol a’r gyfundrefn nerfol awtonomig.

· Y Dimensiwn Allblyg-Mewnblyg - (sef E) lle mae’r unigolyn yn canolbwyntio tuag allan ac yn ffafrio newid, ysgogiad a chyffro, neu’n canolbwyntio tuag at i mewn ac yn ffafrio llonydd, distawrwydd, trefn a llai o ysgogiad.

· Y Dimensiwn Sefydlog-Niwrotig - (sef N) lle mae’r person yn dawel ac yn hamddenol neu’n aflonydd ac yn oriog.

· Dyfeisiodd Restren Bersonoliaeth Eysenck er mwyn dangos safle’r unigolyn ar y ddau ddimensiwn.

· Mae’r rhan fwyaf o bobl yn cael sgôr sy’n eu rhoi tua chanol y ddau ddimensiwn a bydd ychydig o bobl ar y ddau eithaf
· Ychwanegwyd trydydd dimensiwn – seicotiaeth (P) yn ddiweddarach
· Cafwyd cefnogaeth i ddamcaniaeth Eysenck mewn astudiaethau o Efeilliaid a thrwy dasgau Gwyliadwriaeth.

www.xestia.net/tests/ 

Beirniadaeth:
· Roedd Rhestren Bersonoliaeth Eysenck wedi’i seilio ar ymchwil i sampl ddethol ac mae’n bosibl nad yw’n adlewyrchu’r boblogaeth gyffredinol.

· Nid yw holiaduron yn ffynhonnell wybodaeth ddibynadwy.

· Er hynny, defnyddiodd fethodoleg wyddonol ac mae ei syniadau wedi’u datblygu a’u hategu gan nifer mawr o astudiaethau.

Cattell

· Honnodd fod 16 nodwedd wreiddiol (16PF) a oedd yn sail i bersonoliaeth.
· Mae nodwedd wreiddiol yn nodwedd gymharol sefydlog sy’n peri i bobl weithredu mewn ffyrdd penodol; e.e. dyfeisgar, eofn, llawen, a hunangynhaliol.

· Cyfuniad y gwahanol nodweddion a’u ffordd o ryngweithio sy’n ffurfio personoliaeth sy’n unigryw i’r unigolyn.

· Datblygodd asesiad personoliaeth – holiadur 16PF – sy’n rhoi sgôr am bob nodwedd rhwng 1 a 10. Caiff yr unigolyn sgôr am bob nodwedd ar sail ei atebion i gwestiynau’r holiadur ac mae hyn yn rhoi proffil personoliaeth.
· Mae’r holiadur 16PF wedi’i ddefnyddio’n helaeth mewn addysg a chyflogaeth.
· http://similarminds.com/cattell-16-factor.html 

Beirniadaeth:

· Mae beirniaid yn dadlau bod rhai nodweddion personoliaeth sydd heb eu cynnwys.

· Mae’r amrywiad yn sgôr asesiad yr unigolyn dros amser yn mynd yn groes i’r syniad bod personoliaeth yn rhan barhaol o’r unigolyn.

· Nid yw holiaduron yn ffynhonnell wybodaeth ddibynadwy.

· Er hynny, mae geneteg ymddygiadol fodern wedi dangos bod genynnau’n effeithio ar rai agweddau ar bersonoliaeth – e.e. gweithgarwch, pigogrwydd, ymosodedd, chwilio am bethau newydd. Mae’n bosibl y bydd mwy o agweddau’n cael eu nodi wrth i ymchwil fynd ymlaen.

Gesell
· Credai mewn aeddfediad – bod plant yn datblygu mewn ffordd reolaidd a rhagosodedig o’u genedigaeth, drwy gamau mewn dilyniant penodol.

· Fe wnaeth yr ymdrech drefnus gyntaf i ddisgrifio normau oed (y pethau yr oedd disgwyl i blentyn eu cyflawni fel arfer mewn oed penodol).

· Mae dwy set o raddfeydd datblygiadol: un ar gyfer babanod ac un ar gyfer plant cyn oedran ysgol.

· Mae’r graddfeydd yn disgrifio sgiliau echddygol, datblygiad iaith, datblygiad cymdeithasol personol, ymddygiad ymaddasol.

· Dim ond disgrifiadau yw’r graddfeydd hyn  a doedden nhw ddim wedi’u bwriadu i ragweld deallusrwydd neu ymddygiad yn y dyfodol.

Beirniadaeth:

Roedd gwaith Gesell wedi’i seilio ar arsylwadau ar nifer bach o blant gwyn a oedd â rhieni dosbarth canol mewn un ddinas yn New England. Cafodd ei feirniadu hefyd am beidio ag ystyried gwahaniaethau unigol neu ddiwylliannol mewn patrymau twf nac effeithiau’r amgylchedd. Er hynny, mae ei ‘gerrig milltir’ datblygiadol yn dal i gael eu defnyddio heddiw.

Ymwadiad:

Roedd yr holl ddolenni gwe a ddefnyddiwyd yma yn gyfredol ac yn weithredol ar adeg creu’r adnoddau hyn. Nid ydym yn gyfrifol am dorri neu ddiddymu unrhyw un o’r dolenni hyn. 

